
GAIA: Osasunaren kudeaketan eta zaintzan 
emakumeek izandako egitekoa berreskuratzea

Garrantzitsua da osasunaren kudeaketan eta zaintzan emakumeek historian zehar izandako egitekoa 
berreskuratzea. Erdi Aroan emakume sendalari ugari zegoen, praktikaren bidez lortutako ezagutza zuten 
emakume jakintsuak ziren eta ahoz igortzen zen ezagutza hori belaunaldi batetik bestera. Gaixo zeudenei 
tratamenduak ematearen arduradunak ziren eta horretarako sendabelarrak eta etxeko erremedioak 
erabiltzen zituzten. 

XIII. mendean medikuntza finkatzen hasi zen Europan zientzia laiko gisa eta lanbide gisa ere bai. Eta 
emakume batzuek beren medikuntzako tratatuak irakurtzen eta idazten zituzten arren beren teoriekin eta 
praktikekin, erakunde medikUetatik emakume horien aurkako kanpaina aktiboa hasi zen, dela 
prestakuntza zuten emakumezko medikUen aurka dela herri-sendalarien aurka. Zenbait eratara 
baztertu ziren emakume sendalariak: unibertsitatean sartzea galarazi zitzaien, emakume horien ezagutzak 
ikusezin bihurtu ziren edo kendu egin zizkieten, prozesu judizialen bidez menderatu ziren eta emakume 
horiei buruzko estigmak zabaldu ziren. Dena dela, ezin zuten galarazi emakume horiek beren lana egiten 
jarraitzea, batez ere, sendatzeko beharra asetzeko adina mediku ez zegoelako, are gutxiago hirigune eta 
botere-guneetatik urrundutako tokietan.

Emagintza izan da emakumeen azken gotorlekua herri-osasunaren kudeaketan. Herrietako emaginak 
emakume ezkonduak izaten ziren, adin handiagoko emaginengandik ikasitakoak. Mendeetan zehar 
familiako emakumeek laguntzen zuten erditzeetan, eta bestelako aditu batzuk ere joaten ziren erditzea 
ona izateko beren jakituriaz laguntzera. Egiazko espezialistak ziren, behar bezala artatzen zituzten erditzen 
ari ziren emakumeak eta mina kentzen zieten, bizitza sexualerako aholkuak ematen zizkieten edo 
abortatzeko teknikak ere erabiltzen zituzten zenbaitetan. Ezagutzak eta esperientziak belaunaldiz 
belaunaldi igarotzen ziren.

XVIII. mendean lehenengo zirujau-bizarginak agertu zirenean, erditzeetara joaten hasi ziren, batez ere 
hirietan. Kirurgia galarazita zuten emakumeek, izan ere, agindu ofizialen arabera kirurgiarako tresna eta 
azterketa jakin batzuk behar ziren eta emakumeak horietatik kanpo zeuden. Ondorioz, emakume hauek 
landa inguruetara mugatu ziren edo gizonezko mediku edo zirujauen laguntzaileak ziren, gizonek 
jarduteko baimen ofiziala zutelako.

XIX. mendean osasun orokorreko erizainak eta emagin espezializatuak agertu ziren; hau da, emakumeen 
osasun sexuala artatzen zutenak, erditzeetan laguntzen zutenak eta jarraipena egiten zietenak. Emagin 
hauek ikasketa arautuak egindakoak ziren eta medikuen zerbitzura aritzen ziren beharrezkoa 
zenean. Horren ondorioz, ikasketarik gabeko emaginak desagertuz joan ziren, emakume txiroak izaten 
baitziren, ikasketak ordaindu ezin zituztenak, ikasketetara sarbiderik ez zutenak.

Emagintza izan da emakumeen azken gotorlekua herri-osasunaren kudeaketan. Herrietako emaginak 
emakume ezkonduak izaten ziren, adin handiagoko emaginengandik ikasitakoak. Mendeetan zehar 
familiako emakumeek laguntzen zuten erditzeetan, eta bestelako aditu batzuk ere joaten ziren erditzea 
ona izateko beren jakituriaz laguntzera. Egiazko espezialistak ziren, behar bezala artatzen zituzten erditzen 
ari ziren emakumeak eta mina kentzen zieten, bizitza sexualerako aholkuak ematen zizkieten edo 
abortatzeko teknikak ere erabiltzen zituzten zenbaitetan. Ezagutzak eta esperientziak belaunaldiz 
belaunaldi igarotzen ziren.

XVIII. mendean lehenengo zirujau-bizarginak agertu zirenean, erditzeetara joaten hasi ziren, batez ere 
hirietan. Kirurgia galarazita zuten emakumeek, izan ere, agindu ofizialen arabera kirurgiarako tresna eta 
azterketa jakin batzuk behar ziren eta emakumeak horietatik kanpo zeuden. Ondorioz, emakume hauek 
landa inguruetara mugatu ziren edo gizonezko mediku edo zirujauen laguntzaileak ziren, gizonek 
jarduteko baimen ofiziala zutelako.

XIX. mendean osasun orokorreko erizainak eta emagin espezializatuak agertu ziren; hau da, emakumeen 
osasun sexuala artatzen zutenak, erditzeetan laguntzen zutenak eta jarraipena egiten zietenak. Emagin 
hauek ikasketa arautuak egindakoak ziren eta medikuen zerbitzura aritzen ziren beharrezkoa 

Emaginen lanbidea zen soilik emakumeak zeuden bakarrenetakoa. Gainera, beren Elkargo profesionala 
zuten, eta horrek nolabaiteko prestigioa eta independentzia soziala ematen zien. XX. mendeko 30eko 
hamarkada amaieran soilik emakumez eratutako ikasketa maila handieneko taldea zen. Ongi 
prestatutako eta antolatutako emakumeak ziren, eta askotan emakumeen berdintasunaren 
defendatzaileak. II. Errepublikan intelektualki aktiboak izan ziren emaginak, eta emakumeentzako 
garrantzi handia zuen gai batez arduratzen ziren: sexu- eta ugalketa-osasunaz. 

Erregimen frankistarekin emaginek emakumeengan zuten eragina “arriskutsua izan zitekeen jendearen 
moraltasunerako” esan zen, mehatxua Espainia patriarkal eta esaneko berriarentzat, non emakumeak 
amak eta etxeko aingeruak izan behar ziren. Hori zela eta, jazarritako kolektiboetako bat emaginena izan 
zen, maistrak bezala, eta Erregimenari leial ez zirela uste zen emagin asko espetxeratu egin ziren edo 
lanbidetik kendu ziren.

Petrikilo eta emagin leinua Aramaion

Aramaion osatzen eta emagin lanetan aritu zen emakumeen leinu bat aipatu beharra dago. Maria 
Trojaola Azpeitiari (1881-1953) ‘petrikilo’ edo ‘kurandera’ esaten zioten. Ama izan zuen maistra, 
Oñatiko ospitalean erizaina izan baitzen. Maria oso trebea zen hezurretako minak sendatzen eta herritik 
kanpoko jende asko joaten zitzaion Mariak berak prestatzen zituen erremedioen eta sendagaien bila. 
Etxea jendez beteta egoten zen beti, familiak esan duenez. Rosalía alabak amagandik asko ikasi zuen eta 
gero herriko emagina izan zen.

Rosalía Ormaetxea Trojaola 1938ko maiatzaren 2an hasi zen herriko emagin lanetan; pezetaren sei 
ehuneko soldata zuen eta sei hilean behin kobratzen zuen. Ama Mariak oso gaizki pasa zuen araututako 
prestakuntzarik eta titulurik ez zuelako eta horregatik nahi izan zuen alabak unibertsitatean ikastea. 
Rosalíak emagin eta erizain titulu ofiziala atera zituen Valladolideko Unibertsitatean, Errepublika garaian, 
1934ko abenduan.

